
71. 72. sal.
Salmai girje.



24 Ja gæčos bæive galgga muo njuofčam du vanhurskesvuođa
sardnot; dastgo hæppašuvvum si læk, hæppad
si læk jufsam, guđek muo oasetesvuođa bivddek.



72. Salma.




Salomon enost Messias birra ja sardno su hærvas gonagassan,
gutte vanhurskesvuođain læ rađđimen aǥalaǯǯat obba
ædnam bagjel, gæn buok gonagasak gobmardallat galggek, ja
gæn hærravuotta rakadæmen læ valjogassamus buristsivnadusa,
atte buok bakenak su maidnot aigguk, 1–17.

1 Salomonest.

Ibmel, adde gonagassi du duomoid, ja gonagas bardnai
du vanhurskesvuođa. 
Es. 11, 2–5.


2 atte du olbmuid son læ dubmimen vanhurskesvuođain,
ja du varnotemid njuolgadvuođain,

3 atte varek rafhe buftek olbmuidi, ja divak maida
vanhurskesvuođa boft. 
Sal. 85, 11. 12. Es. 2, 4; 9, 6. 7; 11, 6–9.


4 Dubmimen son læ varnotemid olbmui gaskast,
vaivaš olbmu manaid son bæssta, ja vækkavaldalaš olbmu
son cuvkke. 
Es. 11, 4.


5 Olbmuk dust ballek, nuft gukka go bæivaš læ, ja
nuft gukka go manno læ, soǥast sokki. 
2 Sam. 7, 13. sal. 89, 37. 38.


6 Vuolas son boatta, nuftgo arvve čuppujuvvum
gieđđe ala, nuftgo arvveoavtek, mak ædnam gastadek. 
Es. 45, 8.


7 Su beivin læ vanhurskes olbmust šiega dille, ja
ædnag raffhe læ, dassači go manno i šat læk.

8 Ja rađđijægje son læ avest appai, ja dædno rajest
ædnam ravdaidi. 
Sak. 9, 10. sal. 89, 26.


9 Su čalmi oudast gobmardallat galggek si, guđek
mecin assek, ja su vašalaǯak njoallot galggek gavjaid. 
Es. 49; 23.


10 Tharsis ja sullui gonagasak addaldaǥaid buftek
mafson; gonagasak Šebast ja Sebast laihaid ouddanbuftek. 
Sal. 45, 13; 68; 30. Es. 60, 6 . .

